
GOUVÈNÈ CUOMO ANONSE MANM KLAS INOGIRASYON EMPIRE STATE FELLOWS 

 
Jodi a, Gouvènè Andrew M. Cuomo te anonse manm klas inogirasyon Empire State Fellows. 
 
Nèf (9) kamarad yo, yo chwazi nan yon gwoup plis pase 900 aplikan, gen divès kalite fòmasyon ak 
pwofesyon varye, epi yo te chwazi yo sou baz eksperyans akademik ak pwofesyonèl yo,  posiblite pou 
gen kalite dirijan, angajman pou sèvis piblik ak kreyativite.  
 
"Li enpòtan anpil pou rekrite pwofesyonèl ki gen talan nan sèvis piblik, epi se objektif prensipal 
pwogram Empire State Fellows. Gason ak fanm sa yo pral pote nouvo enèji, lide ak eksperyans nan sèvis 
piblik, epi y ap ede nou kreye yon nouvo jenerasyon dirijan pou gide avni eta nou an. Mwen di byenveni 
pou premye klas Empire State Fellows pandan y ap fè yon sèl avèk nou nan bilding yon New York 
tounèf.”  
 
Pwogram Empire State Fellows la pou prepare yon nouvo jenerasyon dirijan pou jwe wòl nan pran 
desizyon nan gouvènman Eta New York. Gouvènè a te lonmen chak Empire State Fellow nan yon 
pozisyon nan branch egzekitif ki annamoni avèk konpetans yo pou bezwen gouvènman eta a. Sitwayen 
yo ap travay nan tèt ansanm avèk ofisyèl nivo siperyè administrasyon an, y ap patisipe nan pwosesis pou 
pran desizyon yo, epi y ap angaje nan seminè devlopman edikasyonèl ak pwofesyonèl nan Rockefeller 
Institute at SUNY Albany. Yo ka chwazi sitwayen yo pou kontinye sèvi nan gouvènman Eta New York apre 
yo fini pwogram nan. 
 
Pwogram Empire State Fellows se yon pati pwojè New NY Leaders Gouvènè Cuomo, yon nouvo 
pwogram li mete anplas pou renouvle koneksyon ant sektè piblik la ak sektè prive a, epitou pou prepare 
yon nouvo jenerasyon dirijan pou sèvi nan gouvènman eta a. Anplis pwogram Empire State Fellows, 
Pwogram Estaj pou Elèv mete elèv yo nan Branch Egzekitif gouvènman an pou yo vin gen eksperyans 
pratik pou sèvi pèp la. Pwogram Estaj la bay posiblite estaj tou pou kominike avèk dirijan gouvènman an 
ak moun k ap pran desizyon politik yo. 
 
Gen enfòmasyon konsènan Pwojè New NY Leaders ak Pwogram Empire State Fellows ki disponib sou 
Entènèt nan sitwèb www.newnyleaders.com. Byografi Empire State Fellows pou ane 2012-2013 endike 
anba la a. 

http://www.newnyleaders.com/

Klas 2012-2013 Empire State Fellows  
 
Michael Baer 
Michael Baer t ap sèvi pa twò lontan kòm Direktè Finansye pou JP Morgan’s US Equity, Global Multi-
Asset Group, Private Equity, ak platfòm envestisman Hedge Fund kote li te responsab pou planifikasyon 
ak estrateji finansye pou plis pase $180 milya dola nan resous kliyan ak sipèvizyon finansye yon bidjè 
fonksyònman plis pase $275 milyon dola. Zèv ekri Michael yo gen ladan dokiman sou itilizasyon 
obligasyon enpak sosyal kòm yon nouvo motè envestisman finansye sosyal ki baze sou rezilta nan 
finansman sèvis dlo potab ak enstalasyon sanitè nan peyi k ap fè efò pou devlope yo. Michael te resevwa 
yon diplòm inivèsitè nan Syans jesyon biznis nan Babson College ak yon Metriz nan Syans Afè 
Entènasyonal nan New York University. Michael sètifye kòm yon Espè Analis Finansye ak yon kourè 
maraton ak tri-atlèt Plasman: Depatman Konsèvasyon Anviwònman Eta Nouyòk 
 
Tamara Dews 
Tamara Dews  t ap jere divizyon Afè Komèsyal ak Legal pa twò lontan nan Sony Music Entertainment 
kote li te alatèt ekip ki responsab pou idantifye mache segondè pou fè pwomosyon pou mizik Sony ak 
pou distribisyon. Tamara te resevwa yon Diplòm Inivèsitè nan Boza nan istwa ak politik nan Mount 
Holyoke College ak yon Sètifika Lwa sou Pwopriyete Entèlektyèl nan  New York University School of 
Professional & Continuing Studies. Tamara ap sèvi nan Konsèy Administrasyon Opportunities for a Better 
Tomorrow, epi li pale lang Italyen, Panyòl, Laten ak enpe Japonè. Plasman: Biwo Eta New York pou 
Moun ki gen Andikap Devlòpmantal 
 
Alejandra Diaz 
Alejandra Diaz te jwenn pwomosyon kòm Achitèk Eksperyans Prensipal nan NTT DATA, INC. kote li te 
alatèt yon ekip nan devlopman apwòch rechèch kalitatif ak itilizasyon lide odyans final pou enfòme ak 
konsevwa sèvis, entèfas sistèm, pwosesis biznis, ak estrateji kominikasyon sitou nan espas famasetik. 
Alejandra te resevwa yon Diplòm Inivèsitè Boza nan Istwa Syans, Istwa Lamedsin nan Yale University, ak 
yon sètifika biznis nan Columbia University School of Continuing Education. Alejandra ap sèvi nan konsèy 
konsiltatif kominote New York pou Rezo Esè Vaksen kont VIH ak Rezo Esè Prekosyon pou VIH. Plasman: 
Chanm Egzekitif 
 
Rebecca Dixon 
Rebecca Dixon te alatèt kanpay Modènizasyon Asirans Chomaj pa twò lontan pou Pwojè Nasyonal Lwa 
sou Chomaj nan Washington, DC. Anvan sa, Rebecca t ap travay nan Mississippi Economic Policy Center, 
ki te sipòte fanmi k ap travay ki pa touche ase revni ak fanmi ki te afekte anpil nan Ouragan Katrina. 
Rebecca te resevwa yon Diplòm Inivèsitè Boza nan Angle, ak yon Metriz Boza Angle, ak yon diplòm dwa 
nan Duke University, epi li te anseye kou sou defans enterè piblik nan George Washington University 
School of Law. Plasman: Chanm Egzekitif 
 
Samuel Filler 
Sam Filler t ap sèvi pa twò lontan kòm Direktè Programs for the Transportation and Land Use 

Collaborative (TLUC), yon antrepriz konsiltasyon nan Sid California ki espesyalize nan angajman moun ki 
konsène nan kominote latino-ameriken yo. Samuel se te yon Coro Fellow nan Sid California ak yon 
manm Americorps nan City Year. Samuel te resevwa yon Diplòm Inivèsitè Boza nan ekonomi ak syans 
politik nan Vassar College, ak yon Metriz Planifikasyon Iben nan NYU Robert F. Wagner School of Public 
Service. Samuel pale lang Panyòl nan nivo entèmedyè. Plasman: Empire State Development 
 
Jennifer M. Gomez 
Jennifer Gomez t ap sèvi pa twò lontan kòm yon Konseye Lejislatif nan Konsèy Minisipalite Vil New York, 
kote li t ap konseye manm konsèy la sou plizyè kalite pwoblèm, tankou enpak politik Administrasyon an 
mete anplas pou Sèvis Timoun, Depatman Sèvis pou Sanzabri, ak Administrasyon Resous Imèn. Anvan 
sa, Jennifer se te yon Fellow nan Institute for Policy Integrity nan New York University School of Law, 
epitou li te yon asosye nan zafè konfli nan Simpson Thacher and Bartlett LLP. Jennifer te resevwa yon 
Diplòm Inivèsitè Boza nan Sosyoloji ak nan Etid Amerik Latin, avèk mansyon trè byen, nan Mount 
Holyoke College ak yon JD nan University of California, Berkeley School of Law. Pou kounye a, li se yon 
manm konsèy Asosyasyon Bawo Dominiken. Jennifer fèt nan yon peyi ki pale lang Panyòl, li fè 
konvèsasyon an Franse ak Pòtigè, epitou li pale Italyen debaz. Plasman: Biwo Eta New York pou 
Asistans Pwovizwa ak pou Andikap 
 
Dylan J. Hayden 
Dylan Hayden t ap sèvi pandan sizan nan Lamarin Etazini kòm yon moun ki pale lang Arab ak Pasto-
Afgan, epitou li te fè yon vizit nan Afganistan. Dylan te travay nan Economy League of Greater 
Philadelphia, kote li te ede mete anplas yon kokennchenn sistèm rekouvreman elektwonik revolisyonè 
pri tikè nan Southeastern Pennsylvania Transportation Authority. Dylan te resevwa yon Diplòm Inivèsitè 
Boza nan syans politik nan State University of New York ki nan New Paltz ak yon Asosye Boza nan Arab 
Estanda Modèn na Defense Language Institute, Foreign Language Center, anplis Metriz li te resevwa nan 
Administrasyon Piblik nan Fels Institute of Government nan University of Pennsylvania. Dylan se yon 
plonjè OTONÒM pasyone, li gen yon sètifika Pilòt Prive, epi li pale lang Arab ak Pasto. Plasman: 
Depatman Travay Eta New York 
 
Kisha Santiago 
Kisha Santiago t ap sèvi pa twò lontan kòm Vis-Prezidan ak Chèf Prensipal Pwojè nan Housing Group 
(RHG), yon konpayi devlopman lojman prive ki pa chè ki espesyalize nan travay avèk otorite lojman piblik 
sou pwojè ki gen finansman miks. Anvan Kisha te antre nan RHG, li te sèvi kòm Asistan Pwogram pou 
YouthBuild ki nan Harlem, yon Kowòdonatè Jesyon Jeneral nan Walt Disney Theatrical Productions, ak 
yon Kowòdonatè Asistans Kominotè ak Evènman Espesyal nan Parsons Child ak nan Family Center.  Kisha 
te resevwa yon Diplòm Inivèsitè Boza nan sikoloji ak yon Metriz nan planifikasyon rejyonal nan State 
University of New York nan Albany. Kisha sètifye kòm yon Asosye LEED Green. Plasman: New York State 
Homes and Community Renewal 
 
Nora Yates 
Nora Yates t ap sèvi pa twò lontan kòm Direktè Egzekitif Pride Center of the Capital Region, kote li te 
lanse ak agrandi òganizasyon ki la depi 42 ane. Nora t ap travay anvan nan Empire State Pride Agenda 

kote li t ap jere anplwaye ki toupatou nan eta a. Nora te devlope ak anseye plizyè kou kòm yon pwofesè 
adjwen nan State University of New York nan Albany pandan sizan, epitou li te sèvi kòm yon manadjè 
pwojè nan Kaleel Jamison Consulting Group. Note te resevwa yon Diplòm Inivèsitè nan Franse ak nan 
Etid sou Fanm, ak yon Metriz Boza nan Etid sou Fanm nan State University of New York nan Albany. Nora 
te resevwa tou yon Metriz nan Administrasyon Piblik nan Sage Graduate School. Plasman: Biwo Sèvis 
Eta New York pou Alkolis ak Abi Estipefyan 

